
SVECANOM AKADEMIJOM OBILJEZENO 400
GODINA BEHRAM-BEGOVE MEDRESE U TUZLI

Dana 27. aprila 2026. godine sve¢anom aka-
demijom obiljezeno je 400 godina postojanja
Behram-begove medrese u Tuzli. Svecanosti
su prisustvovale brojne zvanice iz vjerskog,
kulturnog i politickog zZivota, vakifi, alumnisti
i prijatelji Skole.

Ovim svecanim povodom prisutnima su se
obratili reisul-ulema Islamske zajednice u
Bosni i Hercegovini Husein-ef. Kavazovi¢,
mutftija tuzlanski Vahid-ef. Fazlovi¢, premijer
Tuzlanskog kantona Irfan Halilagi¢ i direktor
Behram-begove medrese Admir Muratovic.
Oni su istakli kako je Behram-begova medresa
prezivjela brojne historijske izazove, ukljucu-
judi zabranu rada 1949. godine, ali se uprkos
svemu uspravila i ostala simbol znanja i uce-
nosti ljudi ovoga podneblja.

Pored bogatog programa koji su pripremili
ucenici i ucenice ove skole, dodijeljena su i
prigodna priznanja.

Behram-begova medresa je povodom jubile-
ja 400 godina postojanja ustanovila ,Povelju
zahvalnosti“. Ovo najvise priznanje uruceno
je reisul-ulemi Husein-ef. Kavazovic¢u, muf-
tiji tuzlanskom Vahid-ef. Fazlovi¢u i post-
humno Besim-ef. Caniéu.

Plakete za doprinos razvoju i afirmaciji Be-
hram-begove medrese te ustrajnost u ¢uva-
nju njenog svjetla znanja i odgoja urucene
su dr. Seadu Seljubcu, dr. Ahmedu Hatunicu
i prof. Mehmedaliji Candiéu.

Za svesrdnu podrsku u misiji odgoja i ob-
razovanja mladih ljudi, institucionalnu sa-
radnju i veliki doprinos ukupnom razvoju
Behram-begove medrese urucena je plaketa
Vladi Tuzlanskog kantona.

Isti dan otvoren je i novi edukativno-po-
slovni objekat u kompleksu Behram-begove
medrese. Novi objekat prostire se na 1.600
metara kvadratnih i obuhvata podrum, pri-
zemlje i dva sprata. Na spratovima su Cetiri
ucionice, specijalizirana ucionica za ucenje
hifza, prostor za sekcije, nekoliko drustvenih
prostorija te dvorana za probe hora, orkestra
i dramske sekcije. Podrumske prostorije su
viSenamjenske, a u prizemlju se nalazi neko-
liko poslovnih prostora. Novi prostorni kapa-
citet omogucdit ce jos kvalitetnije izvodenje
redovne nastave i vannastavnih aktivnosti u
Behram-begovoj medresi.

Obracanje reisul-uleme
Husein-ef. Kavazovica

Bismillahirrahmanirrahim!

Uvazeni muftija tuzlanski i drugi muftije,
postovani premijeru i ministri u Vladi Tu-
zlanskog kantona, cijenjeni direktore Be-
hram-begove medrese, dragi prijatelji, es-se-
lamu alejkum.

Danas obiljezavamo cetiri stotine godina
postojanja jedne skole. Behram-begova me-
dresa je bi¢e Bosne oplemenila mnogim do-
brom i na dar joj dala hiljade mladih ljudi,
mladica i djevojaka, koji su uveliko dopri-
nijeli njenoj ljepoti i bogatstvu, te obiljezili
njen prostor i vrijeme.

Velika je to godignjica. Cetiri stotine godina
postojanja je dug period na ovim nemirnim
prostorima. Jedan tako bujan i rodan tok
bio je jednom nasilno zaustavljen — kada je
ovom nasem dragulju 1949. godine zabra-
njen rad i kada je poruseno njegovo zdanje.
No, to vrelo je ponovo izbilo, nadoslo i opet
snazno tece.

Behram-begova medresa nije obi¢na skola.
Svjedoce to njena stoljeca i njeni ljudi. To je
jedna od najuspjesnijih skola u nasoj zemlji.

U vrhu je i po obrazovanju koje uc¢enicima nudi, i
po odgajanju onih koje obrazuje.

Od svog ponovnog otvaranja do danas iz nje je izas-
lo oko tri hiljade izvanrednih mladica i djevojaka,
koji su razasuti u sve pore nasega drustva. Koliko
mozemo, pratimo njihovo daljnje usavrsavanje —
visoko obrazovanje i stru¢no profiliranje.

Nije nam poznato da su neki od njih iznevjerili
principe na kojima su odgajani i obrazovani. Osta-
li su vjerni sebi i svojoj zemlji, na $to smo posebno
ponosni. O¢ekujemo od njih velike beri¢ete. Budu-
¢idase radi o dobrim ljudima, ljudima prosvijetlje-
nih umova i srca, odanih svojoj zemlji i kompeten-
tnim u poslovima koje obavljaju, oni ¢e biti korisni
svim gradanima nase zemlje. Jer, Behram-begova
medresa odgaja takve ljude.

Rijaset Islamske zajednice u Bosni i Hercegovini
je Behram-begovu medresu 2010. godine proglasio
najboljom, a dobila je i niz drugih priznanja.

Posebno raduje Cinjenica da se Medresa nalazi u
dijelu Bosne i Hercegovine u kojem je i najveca
koncentracija muslimana. Sigurno je ona nas po-
nos, ali velika je radost $to se sa svojim nimetima
nasla bas ovdje. Njeni ucenici su i najbolji i naj-
ljepsi kulturni izraz ovoga podrudja. I velika nada
za budu¢énost. Nada koja upravo stupa na scenu.

Braco i sestre!

Behram-begova medresa je nas ovovremeni sim-
bol. Obnovljena je i ponovo zapocela s radom 1993.
godine, u naizgled najgorem trenutku: u vrijeme
najzes$¢ih nasrtaja na nas i na sve sto nas je pred-
stavljalo, kad smo krvarili kao mozda nikada prije.

Bio je to, dakle, nas krik — obznana da se ne¢emo
predati, da ¢emo se boriti i svom snagom braniti
svoju zemlju. Zle sile su i danas aktivne i rade na
nasem slabljenju. I danasnja 400. godisnjica i ovaj
nas veliki skup na njoj — novi je nas krik: obznana
da ¢emo se, primarno odgojem i obrazovanjem,
a potom i predanos¢u i posvecenoscu, nastaviti
snazno boriti, sve dok svaki ¢ovjek u Bosni ne bude
slobodan, uvazen i svoj na svome, i dok Bosna ne

prodise punim plu¢ima. Pozivamo sve da nam se
pridruze na tome putu.

Pozivam i prve ljude Medrese da nastave brinuti o
njenom radu, ¢uvaju je i vode racuna o uvjetima
u njoj i njenoj opremljenosti, te da usvajaju ono
najbolje $to njihovo vrijeme pruza. Jer, samo tako
¢e i dalje ovu skolu ¢initi dobrom i primamljivom
za nove generacije.

Trenutak je ovo da se sjetimo velikih ljudi ove sko-
le, njenog utemeljitelja i njenih reformatora u vre-
menu, obnovitelja, muderisa i u¢enika, onih koji
vi$e nisu s nama. Neka Allah, dz.s., spusti Svoju
milost na Behram-bega iz ¢ijeg nijeta je niklo ovo
kalemli stablo. Neka je Boziji rahmet i na mude-
rise i u¢enike ove skole, koji su nosili njenu luc¢u
u vremenu. Posebno molim Boga da podari mi-
lost obnoviteljima ove $kole koji vi$e nisu s nama:
rahmetli hafizu Abdullah-ef. Budimliji, rahmetli
profesoru Besim-ef. Caniéu, rahmetli profesoru
Kemal-ef. Bajramovi¢u i mnogima drugim koji su
preselili na bolji svijet.

Takoder, zahvaljujem se svim direktorima i mude-
risima ove skole, na ¢elu s postovanim muftijom
Vahid- ef. Fazlovi¢em, na ¢ijim ple¢imai pod ¢ijom
palicom je ova skola stasala i postala nas ponos.
Oni su ve¢ ispisali njenu povijest. Nasa zajednica
¢e im na tome biti trajno zahvalna. Molim Uzvise-
nog da primi njihov trud i da ih pridruzi u Svom
hladu plemenitom Behram-begu.

Svima vama cestitam ovu impresivnu godisnjicu.
Budimo ponosni §to imamo ovakvu skolu. Neka je
Allah blagoslovi i osigura joj dugo trajanje i uspje-
San rad.

Svi ste vi, uposlenici Medrese, profesori i vakifi, ro-
ditelji i ucenici, i svi stanovnici ovoga dijela Bosne
i Hercegovine, zasluzni za ovu radost. Zahvaljujem
se i mnogim prijateljima ove Skole, kao i vlastima
Tuzle i Tuzlanskog kantona.

Poslanik, a.s., svakodnevno je podsticao ljude oko
sebe da teze visinama, da nastoje ostvariti svako
dobro i posti¢i ono najbolje sto mogu. Pobudivao

im je nadu i sokolio ih. ,Kada istete od Allaha
— istite Firdevs!“, govorio im je.

Imajte visoku ambiciju. Firdevs je, braco i
sestre, najbolji dio Dzenneta. Ljudi koji su
osnovali i do sada vodili Behram-begovu me-
dresu, rukovodili su se time. Pa, neka tako
bude i ubuduce.

Molim Allaha da vas jo$ na ovom svijetu na-
gradi dobrom, a da vas na ahiretu primi u
Svoju milost.

Obracanje muftije tuzlanskog
Vahid-ef. Fazlovica

U ime Allaha, Uzvisenog i Samilosnog!

Skruseno Mu se zahvaljujemo na Njegovim
neizbrojivim blagodatima. Milost Njegova
neka je na Muhammeda, alejhi selam, po-
slankovu porodicu, ashabe i sljedbenike u
svim vremenima.

Uvazeni reisul-ulema Islamske zajednice u
Bosni i Hercegovini dr. Husein-ef. Kavazovi-
¢u, postovani muftije i ¢lanovi Rijaseta, Ce-
stita ulemo, cijenjeni premijeru Tuzlanskog
kantona, uvazeni zvanic¢nici i uglednici,
uvazeni direktore i muderisi Behram-bego-
ve medrese, cijenjeni vakifi i prijatelji ove
Skole, dragi alumnisti, srda¢no vas selamim
moleci Allaha Svevisnjeg da vas obaspe Svo-
jim blagoslovima.

Sva znanja iz prostranog svijeta islama svo-
je ziliste i nadahnuce imaju u rije¢ima prve
kur'anske objave: Citaj, saznaji, u ime tvoga
Gospodara Koji stvara... Citaj, plemenit je
Gospodar tvoj, Koji peru poducava, Koji ¢o-
vjeka poducava onome $to ne zna (El-'Alek,
1-5). Vodeni ovim neiscrpnim Bozijim zna-
menjem, bajraktari mnogih generacija nase
brace po dinu su oplemenjivali svoj intelekt
i svoju dusu svevremenim znanjem i ¢istom
produhovljenom naukom.

Taj istinski blagotvoran talas ljudski i civili-
zacijski zapljusnuo je i nase bosanske stra-
ne. Nasi preci su dobro razumjeli da je bli-
stava svjetiljka Muhammeda, alejhi selam,
posljednjeg poslanika dini-islama (siradzen
munira) najjace sijala znanjem koje se uime
Gospodara Plemenitog $irilo diljem svijeta i
neprekidno pronosilo epohama ljudske po-
vijesti. Od pecine Hira u Meki i prve dzami-
je u Medini, njegova svjetlost je obasjavala
muderise i softe u Bejtul-hikmi u Bagdadu,
Dzami'atul-Ezheru u Kairu, Nizamiji i Mu-
stensariji, Cuvenim osmanskim medresama
sultana Mehmeda Fatiha i Sulejmana Ka-
nunija, u Gazi Husrev-begovoj medresi u
Sarajevu i Behram-begovoj medresi u Tuzli.
Iu jos stotinjak drugih medresa u Bosni. Bo-
sanski muslimani su nastavili svijetlim pu-
tem svojih uzora u ilmu i dinu.

U stolje¢ima iza nas, ali i u nasem vremenu,
bosanska medresa je blistavi simbol znanja
i ucenosti ljudi ovog podneblja. Ona je isho-
diste islamskog identiteta muslimana Bosne,
aliiuciliSte o dobrom bosanskom komsiluku
i univerzalnim ljudskim vrijednostima. Taj
emanet smo naslijedili i valjat ¢e nam ga no-
siti odgovorno. Uvjeren sam da potvrdu te
odgovornosti imamo u generacijama mladih
ljudi koji danas zavrSavaju nase medrese.

Godisnjice, kojima se zeli posvjedociti po-
vijesno djelo jedne, a posebno one kojima
se zaokruzuje viSestoljetno djelovanje veceg
broja generacija, vazne su tacke u kojima se
prelamaju nasa iskustva i vizije. Tako i ova
velika godis$njica Behram-begove medrese
moze nam itekako biti podstrek i ohrabre-
nje, $to je danas toliko potrebno.

U ovom jubileju se sublimira konkretno ljud-
sko djelo, koje ima svoje visestoljetno traja-
nje i za koje su najévrsce vezani vakifi — oni
koji imetak daju, muderisi — oni koji znanje
Sire i ucenici — oni koji znanje sti¢u. Ovo su

najljepse i neprolazne ljudske vrijednosti jer su
opecacene najboljim, poboznim nijetom.

Behram-begova medresa, sa svojim tako dubokim
korijenom u tuzlanskom tlu, preteca je instituci-
onalnog obrazovanja u ovom gradu i ovom dijelu
nase domovine. Kad joj je obnovljen rad i nastav-
ljena misija, i to u vrijeme Agresije na nasu domo-
vinu kad je moglo izgledati besmisleno i uzaludno
graditi kad se oko nas planski rusi i unistava, Be-
hram-begova medresa se opet uspravila da podsti-
¢e nadu i jaca duh naroda kome pripada. Kao da
se nista potrebnije i vrednije tada nije moglo ni
zamisliti. Ne samo u ovom gradu i samo u ovom
dijelu Bosne.

Danas je Behram-begova medresa, zajedno sa
svim nasim medresama, svojom idejom i koncep-
tom odgoja i obrazovanja, dragocjen putokaz koji
nas usmjerava ka odgovornosti za mlade ljude u
nasem vremenu. Kao prepoznatljiva luca znanja,
morala i kulturnog uzdizanja, medresa ima posve
vaznu ulogu.

Jubilej Behram-begove medrese, koji obiljezavamo
u znaku Cetiri stolje¢a duge tradicije njezinog rada,
u Tuzli i drugim nasim sredinama se prihvata s ne-
svakidasnjim interesovanjem. Ljudi su ponosni na
ovu impresivnu ¢injenicu koja svjedoci o stoljeci-
ma dugoj povijesti institucionalnog obrazovanja u
tuzlanskoj medresi. Ovu godisnjicu u pravom smi-
slu rijeci osjecaju svojom Vlada Tuzlanskog kanto-
na, Ministarstvo obrazovanja i nauke, Grad Tuzla
i druge institucije koje su u nasem dosadasnjem
radu pokazale veliko razumijevanje i spremnost
za pomoc.

Naravno, ovaj jubilej je posebno vazan za Islamsku
zajednicu u Bosni i Hercegovini. Zato smo veoma
radosni $to je u ovoj posebno svecanoj prilici s
nama reisul-ulema dr. Husein-ef. Kavazovi¢, ¢ija
podrska i istinska briga u cjelokupnom dosadas-
njem radu Medrese ima poseban znacaj. Vrijed-
nost ovog dogadaja, uz nase profesore i ucenike,
znaju i osje¢aju imami i dzematlije, cijenjeni vakifi
i prijatelji Medrese. Uvjereni smo da se, zajedno

s nama, danas raduju svi ljudi koji vole i postuju
Boziji dar znanja kao opce dobro.

I ova godisnjica je povod da pokusamo sagledati
i iskazati svoj dug prema plemenitom vakifu Be-
hram-begu i drugim vakifima, brojnim muderisima
iucenicima, svima koji su ostavljali svoj blagoslov-
ljeni zalog za buduce narastaje. Svih nasih ¢asnih
prethodnika sje¢at ¢emo se dovom Allahu, dzelle
$anuhu, nastoje¢i da s ¢istom nakanom i dostoj-
nom odgovornoséu u nasem vremenu ucvrstimo
obnovljene temelje ove drevne kuée duhovnosti
i znanja. A istovremeno da svesrdno brinemo o
ukupnom odgoju i obrazovanju, temeljnim vrijed-
nostima svakog drustva i vremena.

Dragi prijatelji Medrese, postovani njeni profesori
i ucenici, neka vam je sretna Cetiristota godisnjica
njenog postojanja.

Neka vas Gospodar UzviSeni iz Svoje plemenite
riznice obaspe blagodatima i milos¢u.

Neka se u nasem zajednistvu ¢uva ovaj vazni tu-
zlanski stub znanja. Za nase vrijeme i za budu¢-
nost, ako Bog da.

Es-selamu alejkum i hvala vam.

Obracanje direktora Behram-begove
medrese Admira Muratovica

Postovani reisul-ulema Islamske zajednice u Bosni
i Hercegovini dr. Husein-ef. Kavazovi¢u, uvazeni
mutftija tuzlanski dr. Vahid-ef. Fazlovic¢u, premijeru
Tuzlanskog kantona gospodine Irfane Halilagicu,
ministre obrazovanja i nauke u Vladi Tuzlanskog
kantona dr. Ahmede Omerovicu, cijenjene mulftije,
predstavnici zakonodavne i izvr$ne vlasti na svim
nivoima nase domovine, ¢lanovi Sabora Islamske
zajednice, gradonacelnice Tuzle, gradonacelnici i
nacelnici drugih gradova i opéina nasega kantona,
predstavnici akademske zajednice; uvazeni rekto-
re, dekani i profesori, direktori uprava i ureda Rija-
seta islamske zajednice u Bosni i Hercegovini, ¢la-
novi gkolskog odbora Medrese, direktori ustanova
Islamske zajednice, direktori obrazovnih ustanova

i ustanova kulture Tuzlanskog kantona,
glavni imami i predsjednici izvrsnih odbo-
ra medzlisa Islamske zajednice, cijenjeni
muderrisi, imami, dragi ucenici i alumnisti
Medrese, vakifi, stipenditori i prijatelji Me-
drese, predstavnici medija, postovani gosti,
eselamu alejkum i dobrodosli na svecanu
akademiju povodom obiljezavanja 400 go-
dina postojanja i djelovanja Behram-begove
medrese u Tuzli.

Hvala vam na dolasku, zelji i spremnosti
da s nama podijelite ove radosne trenutke,
da participirate u veselju i osje¢aju ponosa
zbog 400 godina postojanja Behram-begove
medrese, $to uistinu predstavlja veliki jubilej
— ne samo za nasu skolu nego i za nas grad,
$iru okolinu, za Islamsku zajednicu na svim
nivoima, za nasu domovinu, jer ukazuje na
viSevjekovno sistemsko obrazovanje i 0odgoj
u ovom gradu.

Danas smo imali priliku prisjetiti se nekih
detalja iz proslosti Medrese, evocirati uspo-
mene na pocetak njenog ponovnogradate se
podsjetiti na njenu sadasnjost i perspektivu.

U naSim sjecanjima i u dovama je Be-
hram-beg, pobozni, plemeniti i pronicljivi
legator, nas sugradanin ili, pak, covjek pori-
jeklom iz naseg grada. Njegovu viziju, pra-
¢enu namjerama protkanim odluc¢noséu,
duhovnoscu i iskrenoséu, potvrduje vise-
vjekovno postojanje Medrese kao sredista
duhovnog, intelektualnog i kulturnog zivota
Tuzle i Sire okoline.

Podsjecanja radi, nakon 44 godine zastoja u
radu, Medresaje ponovo poc¢elasradom1993.
godine. Koliko god cijenimo plemenitog Be-
hram-bega zbog osnivanja Medrese, jednako
postovanje njegujemo i prema osobama koje
su je dale pokrenuti po drugi put u novijem
periodu. Nekolicina nasih alima, predvode-
na tadasnjim muftijom Husein-ef. Kavazovi-
¢em, njegovim zamjenikom Besim-ef. Cani-
¢em i prvim direktorom Medrese Vahid-ef.

Fazloviéem u izuzetno teskim okolnostima,
velikim iskusenjima pred kojim su se nasli
nas narod i drzava, pokazali su pribranost,
mudrost, smjelost da reaktiviraju Medresu,
te su ulagali velike napore za obezbjediva-
nje, a zatim i za poboljSavanje prostornih,
materijalnih i organizacijskih uslova u ovoj
obrazovno-odgojnoj ustanovi.

Uspjesi Medrese u minulim periodima su za-
mjetni. No, to nije nastupilo samo od sebe.
Naprotiv, to je odraz krajnje predanog, savje-
snog i Casnog rada njenih profesora, stru¢nih
saradnika i drugih uposlenika te organizira-
nog, dobro osmisljenog i analiti¢nog djelo-
vanja i koordiniranja organa upravljanja i
rukovodenja, usljed ¢ega je Medresa postala
ono $to danas jeste — Skola prepoznatljiva
i priznata po svome kvalitetu, rezultatima
svojih ucenika i nastavnika u nasem gradu,
kantonu, domovini, ali i izvan nje.

U ovome kontekstu neizostavno je ime nje-
nog prvog i dugogodisnjeg direktora, a sada
mulftije tuzlanskog, dr. Vahid-ef. Fazlovica,
koji je participirao u njenom reosnivanju,
postavljanju temelja njenog ponovnog rada,
a zatim je svojim znanjem, duhovnoséu,
odlu¢nos$céu, maksimalnom predanoséu, uz
jasno definisanu misiju i viziju, prouzrocio
njen rapidni razvoj, podizanje kvalitete svih
njenih sadrzaja, visoko pozicioniranje u na-
$em obrazovno-odgojnom sistemu te zauzi-
manje renomiranog mjesta u drustvu.

Ilustracije radi, danas Behram-begova me-
dresa raspolaze s vise od 13.000 m* zatvore-
nog, te oko 20.000 m* otvorenog $kolskog,
internatskog i vakufskog prostora, a u njoj je
uposlen 101 radnik.

S posebnim respektom na ovome mjestu
spominjemo one koji s uenicima u Medre-
si bespostedno rade na planu obrazovanja i
odgoja: 56 Medresinih muderrisa, vrijednih,
Cestitih i vrlo sposobnih nastavnika. Neki od

njih suuMedresi od pocetka ili od samoga pocetka
njenog ponovnog rada.

Ponosni smo na 510 svojih ucenika, na oko 3000
svojih alumnista. Svjedo¢imo da je znatan broj
njih postigao izrazito visoke akademske rezultate,
da su postali eksperti u razli¢itim oblastima, da su
odgovorni u svojim poslovima, da su prosvijecene,
produhovljene i moralne li¢nosti, te da kao takvi
koriste svome drustvu i domovini u kojoj zive ili
trenutno izbivaju iz nje.

Ovom prilikom s ponosom spominjemo i 14 ha-
fiza, koliko je do sada iznjedrila Sekcija za hifz u
Behram-begovoj medresi.

No, svakako da bi bez podrske s razlicitih strana,
odnosno instanci, rad ove najstarije obrazovno-od-
gojne ustanove na sjeverositoku Bosne i Hercego-
vine bio znatno tezi, vjerovatno i nemogu¢. Stoga
zahvaljujemo svima onima koji direktno ucestvu-
ju u radu, djelovanju i razvijanju Behram-begove
medrese, ali i onima koji podupiru i pomazu njen
rad. Zahvalni smo Islamskoj zajednici, Vladi Tu-
zlanskog kantona, te mnogim prijateljima Medre-
se, pravnim i fizickim licima, vakifima, donatorima
i stipenditorima.

Svi akteri odgojnog i nastavnog precesa u Medresi
zasigurno Ce se i dalje maksimalo zalagati na ostva-
rivanju $to boljih rezultata, odnosno izvrSavanju
zadataka te postizanju definiranih ciljeva. Nastojat
¢emo kroz redovne nastavne i odgojne aktivnosti,
te mnostvo vannastavnih, dopunskih, dodatnih, fa-
kultativnih, duhovnih i kulturnih programa razvi-
ti kod ucenika njihove potencijale, intelektualne
i moralne, osposobiti ih za nastavak obrazovanja
na razli¢itim visokobrazovnim zavodima, uciniti ih
spremnim da se odupru sve ja¢im, progresivnijim,
nemilosrdnijim i raznovrsnijim izazovima svoga
vremena, uz povezanost sa svojom tradicijom i
domovinom, postivanjem univerzalnih ljudskih
vrijednosti te Zeljom da daju doprinos razvoju Za-
jednice, svoga drustva i domovine.

Postovani prisutni, jo$ jednom zahvaljujem na
dolasku. Zelim da se ugodno osjecate u nastavku

programa i ostalim sadrzajima danasnjeg okuplja-
nja. Rijeci zahvalnosti upu¢ujem i svim u¢esnicima
danasnjeg programa. Neka je Boziji blagoslov na
sve vas, i na nasu Medresu. Usrdno molimo Svemo-
guceg da svjetla na ovom tuzlanskom svjetioniku
nikada vise ne utrnu, da, naprotiv, sijaju sve jace i
prodornije — da Ispravni put ¢ini jasnim i vidljivim,
kako bi zivot onih koji njime hode bio smislen, va-
ljan, djelotvoran i plodonosnog kona¢nog ishoda.
Zivi mi i zdravi bili!

Esselamu alejkum!

OTVOREN “BRKICA VAKUF” U STJEPAN
POLJU KOD GRACANICE

U Stjepan Polju kod Gracanice je 20. oktobra 2025.
godine svecano otvoren “Brki¢a vakuf”, objekat od
izuzetne vaznosti za ovo mjesto, Medzlis Islamske
zajednice Gracanica i cijelu zajednicu. Svec¢anosti
su prisustvovali reisul-ulema Islamske zajednice
u Bosni i Hercegovini Husein-ef. Kavazovié¢, muf-
tija tuzlanski Vahid-ef. Fazlovi¢, direktor Vakufske
direkcije hafiz Senaid-ef. Zajimovi¢, gradonacel-
nik Gracanice Sadmir Dzebo, imami i porodica
vakifa Brkica.

Reisul-ulema Kavazovi¢ je uruc¢io vakufnamu po-
rodici Brki¢, a objekat proglasio vakufom Islam-
ske zajednice.

Vakif hadzi Vahid Brki¢, ¢ovjek Cije je srce, kako su
kazali prisutni, prepoznalo smisao trajnog dobra,
istakao je kako je zelja njegove porodice bila osta-
viti trag, ne u kamenu nego u zivotima ljudi koji ¢e
ovaj vakuf koristiti i cuvati.

,Brkica vakut* je vakufsko-poslovni objekat izgra-
den na vakufskoj parceli u Stjepan Polju. Izgraden
je na dva sprata, s viSe od 700 kvadratnih metara
korisnog prostora. U desnom dijelu objekta smje-
Steno je obdaniste Javne ustanove “Nasa djeca’, ka-
paciteta 60 polaznika, $to je posebno vazno za ovaj
grad i mjesto koje se stalno razvija.

POVODOM TRAGEDIJE U DOMU
PENZIONERA U TUZLI BORAVIO
REISUL-ULEMA KAVAZOVIC

Povodom tragedije u Domu penzionera u
Tuzli, u kojoj je zivot izgubilo jedanaest
osoba, a vise ih je povrijedeno, reisul-ulema
Islamske zajednice u BiH Husein-ef. Kava-
zovi¢ je 5. novembra 2025. godine boravio
u Mulftijstvu tuzlanskom. Tom prilikom su
reisul-ulema Kavazovi¢ i muftija tuzlanski
Vahid-ef. Fazlovi¢ izrazili taziju, saucesce
porodicama koje su izgubile svoje najblize i
suosjecanje sa svima koji su pogodeni ovim
teskim dogadajem.

Odrzani su odvojeni sastanci s premijerom
Tuzlanskog kantona Irfanom Halilagicem
i gradonacelnikom Tuzle Zijadom Luga-
viéem, na kojima je istaknuta spremnost
Islamske zajednice da bude na raspolaganju
u ovim teskim momentima, posebno kada
je rije¢ o podrsci koju je potrebno pruziti
porodicama nastradalih.

Odrzan je i sastanak s glavnim imamom
MIZ Tuzla hafizom Ahmed-ef. Huskano-
viéem. Zakljuceno je da ¢e imami ovog
medzlisa realizirati posjete porodicama na-
stradalih kako bi im se pruzila pomo¢ i po-
drska. Sastancima je prisustvovao i Ibrahim
Malanovi¢, rukovodilac Ureda za drustvenu
brigu Rijaseta.

“CVIJET SREBRENICE" ISPRED
ZGRADE UN-A U NEW YORKU

U blizini sjedista Ujedinjenih nacija u New
Yorku, 17. novembra 2025. godine, otkriven
je “Cvijet Srebrenice’, spomenik zZrtvama Ge-
nocida nad Bosnjacima pocinjenog u ljeto
1995. godine u Srebrenici. Majka Munira Su-
basi¢, predsjednica Udruzenja Majke enkla-
va Srebrenica i Zepa, podsijetila je da se maj-
ke Srebrenice trideset godina bore za istinu

i pravdu. Istakla je kako su majke, izborivsi
se za ,Cvijet Srebrenice” ispred zgrade UN-a,
pobijedile sve one koji negiraju Genocid.

SAMIR-EF. KRBULJICU PRIZNANJE
LREDZEP-EF. MUMINHODZIC"

Muftija tuzlanski Vahid-ef. Fazlovi¢ je 18.
novembra 2025. godine urucio priznanje
i nagradu za muallimski rad ,Redzep-ef.
Muminhodzi¢” za 2024/25. godinu mualli-
mu Samir-ef. Krbulji¢u. Muftija Fazlovi¢ je
ovom prilikom istakao da muallim Krbu-
lji¢ pripada plejadi nasih najuspjesnijih i
najodgovornijih imama. Odlikuje ga velika
predanost i kreativnost u radu u mektebu i
dzematu, a istovremeno je rije¢ o skromnom
i tihom covjeku.

Samir-ef. Krbulji¢ je roden 1984. godine u Tu-
zli. Nakon zavrsene osnovne skole u Basigov-
cima (Zivinice) upisuje se u Behram-begovu
medresu, a potom $kolovanje nastavlja na
Fakultetu kriminalistickih nauka u Sarajevu.
Radio je u dzematu Jabuka (MIZ Ustikolina),
a 2013. godine prelazi u dzemat Lukavica
Donja (MIZ Zivinice). Posebno se istakao
na polju muallimskog rada. Njegovi uceni-
ci postizali su vrijedne rezultate na takmi-
¢enjima na nivou MIZ Zivinice i Muftijstva
tuzlanskog. Pored imamskog i muallimskog
rada, koordinator je Mreze mladih i voditelj
Skole Kur'ana ovog medzlisa.

REISUL-ULEMA KAVAZOVIC URUCIO
MURASELE IMAMIMA | MUDERRISIMA
MUFTISTVA TUZLANSKOG

U Tuzli je 26. novembra 2025. godine odrza-
na svec¢ana dodjela murasela za 263 imama s
podrudja Muftijstva tuzlanskog i 20 profesora

vjerskih predmeta i odgajatelja u Behram-begovoj
medresi. Murasele je imamima i muderrisima uru-
¢io reisul-ulema Husein-ef. Kavazovié.

,Jmami su ¢uvari narodne tradicije i kulturnih vri-
jednosti. Oni najbolje poznaju oba ova elementa
identiteta svog naroda. Oni poducavaju znanju i
mudrosti nove generacije i utjeu na oblikovanje
etickog okvira u zajednici. Nije to samo poucava-
nje vjerskim obredima, ve¢ i moralnim nacelima
i svakodnevnim zivotnim odlukama. Imami su tu
da ohrabruju ¢lanove zajednice da slijede istinu,
da kriticki razmisljaju o svemu oko sebe i da izgra-
duju vlastito razumijevanje svijeta u kojem zive*,
porucio je Reisul-ulema.

Imamski poziv na zajednistvo je od posebnog zna-
¢aja u svijetu koji se brzo mijenja i raslojava te koji
se suocava s vjerskim, moralnim, politickim, eko-
nomskim, kulturnim i identitetskim izazovima.

,Zivimo u vrijeme naglasenog populizma, rastaka-
nja i dekonstrukcije moralnih vrijednosti na koji-
ma je izgraden nas svijet. Vidimo to svakodnevno
i u nasim malim sredinama. Korupcija i kriminal,
prostitucija i droga, trgovina uticajem i dupli ar-
$ini u pravosudu razaraju institucije drustva i dr-
zave. Moramo traziti i insistirati na provodenju
mjera kako bi se odvojio zdravi od bolesnog dijela
naseg drustva. Prihvatiti muraselu je velika cast i
odgovornost za svakoga od nas. Vasa posvec¢enost
i znanje o vjeri, zajedno s vasim moralom i spo-
sobnostima da potaknete druge na dobro, ¢ini vas
predvodnicima ljudi u vasim dzematima®“, porucio
je reisul-ulema Kavazovic.

Mulftija tuzlanski Vahid-ef. Fazlovi¢ kazao je da se
imamska misija u ovom sve¢anom trenutku sagle-
dava u simbolici odsjaja ahmedije i uspravnosti
dzubeta, kao i u koherentnosti i pregalastvu u sva-
kodnevnom djelovanju.

,Vjecnu Istinu Allahove vjere pronosili su svi po-
slanici i vjerovjesnici. Poslije njih su taj emanet
naslijedile plejade ucenih tokom cijele duhovne

i intelektualne povijesti muslimana. I bosanski
alimi, imami i muderisi, posveéeno su se brinu-
li o misiji poducavanja i vodenja svog naroda, u
skladu s jasnim hanefijskim i maturidijskim obre-
doslovnim i doktrinarnim ucenjima“, istakao je
mutftija Fazlovi¢.

Podsjetio je na ¢injenicu da misija imama danas
sadrzi irok spektar obaveza.

,Neke od njih su, pored redovnih vjersko-prosvjet-
nih poslova, tijesno povezane s kulturnim i nacio-
nalnim vrijednostima muslimana, ali i s konkret-
nim egzistencijalnim pitanjima dzematlija. Rije¢ je
zasigurno o ulozi u naSem narodu i Zajednici koja
je istovremeno i odgovorna i ¢asna. Svojim poseb-
nostima i brojnim izazovima obiljeZena je uloga
imama u dzematima u koje su se, nakon surove
Agresije i Genocida, nasi vjernici vratili i obnovili
svakodnevni zivot. Njihova odlu¢nost u teskoj mi-
siji i privrzenost svom narodu zasluzuju veliku za-
hvalnost i uvazavanje“, naglasio je muftija Fazlovié.

Svecanosti je prisustvovao i direktor Uprave za
vjerske poslove Rijaseta hafiz Mensur-ef. Malki¢,
koji je podsjetio da murasela prisutne imame i mu-
derrise povezuje s lancem povjerenja uleme sve do
Poslanika, a.s.

,Diplome medresa i fakulteta, magistrata i dokto-
rata potvrduju vasu struc¢nost, a murasela govori i
o vasem moralnom dostojanstvu i odgovornosti.
Zato Cuvajte taj emanet sa skromnoséu, mudroséu
i blagosc¢u®, porucio je hafiz Malki¢.

POTPISAN SPORAZUM 0 OSNIVANJU
JUINSTITUT ZA DRUSTVENA |
RELIGIJSKA ISTRAZIVANJA U TUZLI

Premijer Tuzlanskog kantona Irfan Halilagi¢ i muf-
tija tuzlanski Vahid-ef. Fazlovi¢ su, u ime Rijaseta
Islamske zajednice u Bosni i Hercegovini, potpisali
27. novembra 2025. godine Sporazum o zajednic-
kom osnivanju Javne ustanove Institut za drustvena

i religijska istrazivanja u Tuzli. Institut e biti
fokusiran na naucnoistrazivacku, obrazov-
nu, izdavacku i savjetodavnu djelatnost, s
posebnim naglaskom na proucavanje kul-
ture, religije, tradicije i drustvenih procesa
u Bosni i Hercegovini i Sirem regionalnom
i medunarodnom okruzenju. Posebna vaz-
nost pridaje se istrazivanju Genocida nad
Bosnjacima, ratnih zlocina, te drugih oblika
krsenja ljudskih prava i sloboda.

PRIZNANJE MUFTIJSTVA
TUZLANSKOG SALIH-EF. JUSICU

U dzamiji u Gornjoj Tuzli, 24. decembra
2025. godine, uprili¢en je prigodan program
tokom kojeg je u penziju ispracen dugogo-
disnji glavni imam Medzlisa IZ Gornja Tuzla
Salih-ef. Jusic.

Priznanje Muftijstva tuzlanskog za obavlja-
nje ¢asne uloge imama, hatiba, muallima i
glavnog imama MIZ Gornja Tuzla, kao i za
doprinos plemenitoj misiji Islamske zajed-
nice u Bosni i Hercegovini na podrudju Muf-
tiluka tuzlanskog, Salih-ef. Jusi¢u je urucio
muftija tuzlanski Vahid-ef. Fazlovi¢.

Salih-ef. Jusi¢ je roden 1963. godine u Vlase-
nici. Osnovno obrazovanje stekao je u Cer-
skoj, a potom zavrsava petogodisnju Gazi
Husrev-begovu medresu. Kao imam, hatib
i muallim radio je u dZzematima Vukotidi,
Top¢i¢ Polje, (MIZ Zenica) i Rovasi (MIZ
Vlasenica). Od pocetka Agresije na Bosnu i
Hercegovinu bio je uklju¢en u njenu odbra-
nu kao ¢lan Patriotske lige i pripadnik Ar-
mije RBiH. Od maja 1994. godine preuzima
duznost glavnog imama MIZ Gornja Tuzla.

Dekret Reisul-uleme novom glavnom ima-
mu ovog medzlisa Amir-ef. Saki¢u urucio
je muftija Fazlovi¢, te mu je pozelio uspjeh
uradu.

PRIZNANJE ZA DOPRINOS IZUCAVANJU
KUR’ANA | ISLAMSKIH NAUKA PORODICI
HAFIZA SALIH-EF. HAUSICA

U dzamiji Kralj Abdullah u Tuzli, 31. de-
cembra 2025. godine, odrzana je 19. vecer
Kur’ana. Vjernici su imali priliku slusati
ucenje Kur'ana hfz. Maida Ibrahimovida,
Muhameda-ef. Mujki¢a, Muhameda Gagu-
lica i Omera Mansur Durana.

Dodijeljeno je i Priznanje za doprinos izu-
¢avanju Kur’ana i islamskih nauka, koje je
ustanovio Izvrsni odbora MIZ Tuzla i koje
se dodjeljuje na ovoj veceri ve¢ 16 godina.
Priznanje je mulftija Fazlovi¢ urucio porodici
Hausi¢, u kojoj su Cetiri hafiza, a primio ga je
hafiz Salih-ef. Hausi¢.

DODIJELJENE MURASELE VJEROUCITELJIMA
S PODRUCJA MUFTILUKA TUZLANSKOG

U Tuzlije 7. februara 2026. godine uprilicena
svecanost na kojoj je mutftija tuzlanski Va-
hid-ef. Fazlovi¢ urucio murasele za 180 vjero-
uciteljaivjerouciteljica s podrucja Muftiluka
tuzlanskog. Mutftija je vjerouciteljima prenio
éestitke reisul-uleme Husein-ef. Kavazoviéa,
kao i njegovu narocitu zahvalnost za njihovo
odgovorno obavljanje ¢asne misije odgajanja
i poducavanja mladih u nasem drustvu.

,U vremenu u kojem se odgoj i obrazova-
nje usloznjavaju savremenim trendovima,
u kojima se preferiraju ponasanja koja su u
suprotnosti s moralnim principima i univer-
zalnim etickim vrijednostima, nezamjeniji-
vu ulogu u formiranju zdrave, kompletne
licnosti i afirmiranju islamskog svjetonazo-
ra ima poducavanje islamu u nasim skola-
ma. Prenositi znanje o nasoj vjeri danas u
javnim obrazovnim ustanovama zahtijeva

veliku posvecenost i izuzetnu stru¢nu osposoblje-
nost, o ¢emu, ubijeden sam u to, nasi vjeroucitelji
odgovorno promisljaju i istinski brinu, kazao je
mutftija Fazlovic.

Direktor Uprave za obrazovanje i nauku Rijaseta IZ
u BiH dr. Dzevad Hodzi¢ je izrazio zadovoljstvo Sto
ima priliku ucestvovati u ovoj, simbolicki i institu-
cionalno, velikoj svecanosti Islamske zajednice i
Mulftijstva tuzlanskog.

Svecanosti su prisustvovali dr. Ahmed Omerovi¢,
ministar obrazovanja i nauke u Vladi Tuzlanskog
kantona, dr. Nezir Halilovi¢, voditelj Odjela za
islamsku vjeronauku u Upravi za obrazovanje i
nauku Rijaseta i dr. Admir Muratovi¢, direktor Be-
hram-begove medrese.

Kako je kazao rukovodilac Sluzbe za vjerske po-
slove i obrazovanje dr. Mensur husié¢, Muftijstvo
tuzlansko je u proteklom periodu obradilo doku-
mentaciju za 468 imama, muderrisa i vjeroucitelja,
kojima su na dvije svecanosti urucene murasele.

GAZI TURALI-BEGOVA PLAKETA POSTHUMNO
DODIJELJENA MUHAMED-EF. LUGAVICU

U Gazi Turali-begovoj dzamiji, 13. februara 2026.
godine, uprilicena je svecanost povodom 15. fe-
bruara — Dana Medzlisa Islamske zajednice Tuzla,
na kojoj je dodijeljena plaketa ,Gazi Turali-beg“
Muhamed-ef. Lugavi¢u, posthumno, u znak pri-
znanja za njegov izuzetan doprinos radu i misiji
ovog medzlisa.

Svecanosti su prisustvovali muftija tuzlanski Va-
hid-ef. Fazlovi¢, predsjednik Izvrsnog odbora ovog
medzlisa prof. dr. Amir Kari¢, glavni imam hafiz
Ahmed-ef. Huskanovi¢, imami, ¢lanovi Izvr$nog
odbora, vakifi, muderrisi, dzematlije i brojni gosti.

Gazi Turali-begovu plaketu mulftija Fazlovi¢ je uru-
¢io Hatidza-hanumi, supruzi Muhamed-ef., a uime
porodice obratio se njegov sin dr. Zijad Lugavi¢.

Ovo najvise godisnje priznanje koje Medzlis Tuzla
dodjeljuje pojedincima i kolektivima za izuzetan
doprinos ukupnoj misiji, radu i razvoju Medzlisa,
ustanovljeno 2016. godine, do sada je uruceno: re-
isul-ulemi Husein-ef. Kavazovi¢u, muftiji tuzlan-
skom Vahid-ef. Fazlovi¢u, ranijem predsjedniku
Izvr$nog odbora ovog medzlisa Hasan-ef. Spahicu,
dzematskim odborima MIZ Tuzla, te Nijazu Foci-
¢u, posthumno.

PRIJEM ZA PROFESORE
BEHRAM-BEGOVE MEDRESE

Prijem muftije tuzlanskog Vahid-ef. Fazloviéa za
profesore Behram-begove medrese koji su u pro-
teklom periodu ispraceni u penziju uprili¢en je u
petak, 13. februara 2026. godine.

Muftija Fazlovi¢ je odao veliko priznanje i zahval-
nost za ukupni doprinos misiji Islamske zajednice
na podrucju Muftijstva tuzlanskog, a posebno za ne-
izbrisiv trag u radu i razvijanju Behram-begove me-
drese u Tuzli, muderrisima: Halilu Mehanovié¢u, Azri
Fazlovi¢, Mehmedaliji Candiéu i Idrizu Memiéu.

Ovi muderrisi su pune tri decenije predano podu-
cavali svoje ucenike, prenosedi im znanje i vrijed-
nosti nase vjere, brinu¢i o njihovom odgoju i do-
prinosec¢i sveukupnom radu i djelovanju najstarije
obrazovne i odgojne ustanove na podrucju sjeve-
roistocne Bosne.

DZUMA-NAMAZ NA MUSALLI U POTOCARIMA

Medu hiljadama Sehida Genocida u Potocarima
ve¢ deset godina se klanja dZzuma-namaz. Muftij-
stvo tuzlansko i Medzlis Islamske zajednice Srebre-
nica zajedno brinu o protokolu ovog ibadeta kojeg
predvode nasi alimi.

Musalla sehitluka Genocida u Srebrenici je mje-
sto koje svakodnevno posjecuju porodice $ehida,

ulema i muslimani iz Bosne i Hercegovine i
svijeta, te mnogi dobri ljudi. Uspostavljanje
dZemata na ovom mjestu nas je dug prema
plemenitim Sehidima, njihovim porodicama
i Bosnjacima koji zive u Srebrenici i Podrinju.

Dzuma u Potocarima se obavlja od kraja
marta pa do kasne jeseni, sve dok za to po-
stoje vremenski uslovi. Ovom ibadetu pri-
sustvuju dzematlije iz Srebrenice i Podri-
nja, a zajedni s njima i muslimani iz cijele
nase domovine.

. OBAVLJENE KOLEKTIVNE DZENAZE ZA
SEHIDE VLASENICE, BRATUNCA | ZVORNIKA

Na Sehidskom mezarju Rakita u Vlasenici,
25. aprila 2026. godine, klanjana je kolek-
tivna dzenaza i obavljen ukop posmrtnih
ostataka Sest zrtava Agresije na Bosnu i
Hercegovinu. DZenaza je klanjana $ehidima
koji su nestali 1992. i 1995. godine s podru¢-
ja Srebrenice, Donje Kamenice i Vlasenice.
To su: Ahmet Musié¢, Haso ImSirovié, Ibro
Durmi¢ i Lutvo Kuc¢i¢. Dvije zrtve ¢ija iden-
tifikacija DNK analizom nije bila moguda, a
prema raspolozivim informacijama radi se o
zrtvama iz Vlasenice, uz saglasnost Islamske
zajednice i Tuzilastva BiH, ukopane su pod
oznakom NN.

UMemorijalnom centru Veljaci u Bratuncu je
12. maja 2026. godine klanjana XX kolektivna
dzenaza, na kojoj je ukopan Kajtaz Salki¢, ro-
den1955. godine u Hrandi, a njegovi posmrtni
ostaci ekshumirani su 2025. godine na loka-
litetu Glogova. Po naredbi Tuzilastva, kao
NN lica, u dva mezara spusteni su posmrtni
ostaci pronadeni na dvije razlicite lokacije u
masovnim grobnicama u Suhoj i Voljevici.
Razmjere zlocina i oStecenja tijela onemo-
gudili su klasi¢ne metode identifikacije.

U Memorijalnom kompleksu i $ehidskom
mezarju u Gornjoj Kalesiji 1. juna 2026. go-
dine klanjana je kolektivna dzenaza za tri
zrtve velikosrpske Agresije na Bosnu i Her-
cegovinu s podrudja Zvornika. Dvije Zrtve
su neidentifikovane, dok se u tre¢em slucaju
radi o Robertu Rahicu, koji je imao samo 17
godina kada je ubijen 1992. Njegovi posmrt-
ni ostaci ekshumirani su 2003. na lokalitetu
Kazan Basca u Zvorniku.

DZenaze $ehidima Vlasenice, Bratunca i Zvornika
predvodio je mutija tuzlanski Vahid-ef. Fazlovi¢.
U obracanju je muftija Fazlovi¢ upozorio na spor
proces identifikacije te je apelovao na institucije
drzave Bosne i Hercegovine, koje po tom pitanju
mogu i moraju uciniti daleko viSe. Naglasio je da
su institucije odgovorne za ispunjenje pravde te da
sudovi nisu obavili svoj posao sve dok se ne presudi
svaki zloc¢in.

